                    KAMPANJA «PAZI KAKO VOZIŠ»

Cilj kampanje «Pazi kako voziš» koja je provedena na području cijele Federacije Bosne i Hercegovine u protekla dva mjeseca bio je da se skrene pažnja na staru činjenicu  «Čovjek koji sjedne da upravlja automobilom je jednom nogom u grobu, a drugom u zatvoru» ili još i šire « Svaki čovjek (učesnik u saobraćaju» je negdje između te dvije krajnosti». 

Željeli smo pokazati da svi građani u BiH imaju svoj udio u povećanju rizika od nastanka saobraćajne nezgode i fatalnih posljedica, te da svojim ponašanjem te saobraćajne rizike mogu učiniti pogubnim ili ih smanjiti do te mjere da saobraćajna nezgoda postane objektivni fenomen, a manje subjektivno uslovljen događaj u našoj svakodnevnici. 

Posljedica neodgovornog ljudskog ponašanja je na žalost gubitak ljudskog života. 

Nije samo čovjek kao pojedinac odgovoran za nastanak saobraćajnih nezgoda i gubitak ljudskih života. Za to su odgovorne i institucije sistema, a svaku instituciju čine ljudi. Stoga, svi društveni faktori moraju pokazati vlastiti interes i uložiti veći napor kako bi tokom kampanje pokazali da su spremni da se uhvate u koštac sa ovim problemom.  

U vremenskom periodu 2002.-2006. godine na području Bosne i Hercegovine registrovano je 173.260 saobraćajnih nezgoda u kojima je poginulo 2.059 osoba, a povrijeđeno 47.626 osoba. 

U ovom periodu nije bilo znatnih odstupanja u kretanju saobraćajnih nezgoda, s tim da je u toku 2007. i ove godine došlo do povećanja broja poginulih za oko 10 %.

Na žalost, evidentno je da je najviše nastradalih osoba u saobraćaju mlađe životne dobi, od 18 do 24 godine, te 25 do 49 godina. Neki od faktora smrtnosti mladih ljudi u saobraćajnim nezgodama su kratko vozačko iskustvo, vožnja pod dejstvom alkohola i droga, nepoštivanje saobraćajnih propisa, neprilagođena brzina uslovima na cestama. 

Sve ovo ukazuje na činjenicu da je saobraćajna kultura u našem društvu  na dosta niskoj razini. 

Specifični ciljevi kampanje „Pazi kako voziš“ su:
· Jačanje svijesti o pogubnosti kršenja saobraćajnih propisa

· Poboljšanje sigurnosti saobraćaja

· Podizanje saobraćajne kulture

· Smanjenje broja saobraćajnih nezgoda 

· Smanjenje posljedica saobraćajnih nezgoda

· Smanjenje broja prekršaja u saobraćaju

· Edukacija svih ciljnih grupa

· Upoznavanje ciljnih grupa sa posljedicama saobraćajnih nezgoda

· Uticaj na stručne i profesionalne javnosti za izvršenje njihovih obaveza

· Smanjenje broja zastoja u saobraćaju i njihovog vremenskog trajanja

U protekla dva mjeseca na prostoru FBiH održano je 11 promotivnih pres-konferencija. Centralna pres-konferencija koja je obilježila početak dvomjesečne kampanje, u organizaciji Federalnog ministarstva unutrašnjih poslova održana je u Sarajevu 1. decembra 2008. godine. Pres-konferencija održana je na otvorenom, pored olupine vozila koje je stvarno havarisano u saobraćajnoj nezgodi, te bilborda na kojem je jedan od slogana kampanje. 

Po ugledu na Federalno ministarstvo unutrašnjih poslova u mjesecu decembru 2008. godine održane su pres-konferencije u Grudama, Mostaru, Tuzli, Sarajevu, Goraždu, Zenici, Travniku, Bihaću, Livnu i Orašju. 
Nakon pres-konferencija u svim kantonima širom FBiH održano je niz aktivnosti koje su dio kampanje „Pazi kako voziš“. Neke od njih su pojete učenika Osnovne škole „Isak Samokovlija“ iz Sarajeva, Jedinici za saobraćaj MUP-a KS, predavanje osnovcima koje su obavili pripadnici Policijske uprave Bihać. Na području Zapadnohercegovačkog kantona u sklopu kampanje obavljene su dvije pojačane akcije sigurnosti saobraćaja, te još mnoge druge aktivnoti. 

Od 7. do 12. januara 2009. godine Agencija za istraživanje javnog mnjenja, medija i tržišta Mareco Index Bosia iz Sarajeva sprovela je anketiranje građana, putem metode slučajnog uzorka. Cilj istraživanja je bio ispitati građane Federacije BiH o sprovedenoj kampanji „Pazi kako voziš“. 

 Rezultati su slijedeći : 
- 85,3 % ispitanika u FBiH smatra da FMUP i kantonalni MUP-ovi poduzimaju sve korake da informišu građane o mjerama sigurnosti i predostrožnosti u saobraćaju 

- 70,9 % ispitanih je primjetilo reklamnu kampanju “Pazi kako voziš” 
- 85,7 % ispitanih je reklamnu kampanju primjetilo sa autima  pored bilborda, dok je 

- 80,8 % ispitanika kampanju primjetilo samo na bilbordima

- 48,7 % ispitanika za kampanju je čulo posredstvom radio stanica, 

- 67,4 % ispitanika su putem TV vidjeli kampanju “Pazi kako voziš”. 

Svakako, važno je napomenuti da aktivnosti koje se odnose na organizovanje javnih tribina, posjete školama i druge slične koje su dio promotivnih aktivnosti izoblasti sigurnosti saobraćaja biće realizovane i u narednim mjesecima.   

O ovim, ali i svim ostalim aktivnostima Federalnog ministarstva unutrašnjih poslova možete se informisati na web stranici FMUP-a www.fmup.gov.ba.  
